
Sanignazioak • Algorta 

Rikardo Otxoa 
gogoan jaietan 

San Ignazioko Getxoko Nazioarteko Zirkuitua 
gaur egingo dute, eta hemendik aurrera 

Rikardo Otxoaren izena eramango du 

Veronica Muiioz I ALGORTA 

Getxoko Nazioarteko Zirkuitua 
egingo dute gaur herriko kalee­
tatik, Algortako jaien barruan. 
Ricardo Otxoaren Oroimen ez­
koa izena jarri diote txirrindula­
ritza lasterketari . Orain dela 
gutxi hildako txirrindulari 
berangarraren izena jarriko 
diote proba horri hemendik 
aurrera. 

Punta Galea txirrindulari 
elkartean ibili ziren urte asko­
tan Ricardo Otxoa eta anaia 
J avier, eta txirrindulari biek 
lotura handia izan dute beti 
Getxorekin. Horregatik, txirrin­
dulariari omenaldia egitea era­
baki dute Punta Galeakoek, las­
terketari bere izena jarriz. 

Lasterketa antolatzen duten 
56. aldia da aurtengoa. Aurreko 
urteetan bezala, lasterketa herri 
barruan egingo dute, azkenen­
go aldiz seguruenik, eta goizeko 
09:00etan hasiko da. Aldaketa 
batzuk izango dira ibilbidean, 
aurreko urteekin alderatuta; txi-

Rikardo Otxoa eta anaia 
Javier urte askotan ibili 
ziren Punta Galea 
elkartean, eta Getxorekin 
lotura handia izan zuten 

rrindulariak ez dira Aixerrotatik 
Galeara igaroko, errepide hori 
itxita dagoelako, bertan obrak 
egiten ari direla eta. Horren or­
dez, Aixerrotatik Bentarajoan­
go da ibilbidea. 

Arratsaldean Getxoko estro­
padak izango dira, orain dela 
23 urtetik Algortako jaietan 
ohitura denez. Jende asko bil­
duko da dudarik gabe Abrako 
ertzetan, 18: 3 Oetik aurrera, 
traineruak ikusi ahal izateko. 
Horrez gain, gaur ere adin guz­
tietako jendearentzat izango 
dira ekitaldiak: suak, kontze­
tuak, dantzaldiak, bertsolariak 
eta abar eta abar. 

ALGORTAKO BULEGOA: 
Telletxe 21-A / P.K.-48990 

Tel.:94 491 11 58 - 94 491 11 59 - 94 491 0060 
Faxa: 94 491 01 32 

BILBOKO BULEGOA: 
Colon de Larreategi 33 7 P.K.-48009 

Tel.: 94435 53 70 
Faxa: 94 423 98 62 

ENRIQUE NOVA, 'KINI' JAI BATZORDEKO BOZERAMAILEA 

«Inoiz baino eguneko ekitaldi gehiago 
prestatu ditugu, parte-hartzea zabaltzeko» 

Veronica Muiioz I ALGORTA 

Kinik bost urte daroa Algorta­
ko jai batzordean lanean. Ur­
teotan egindako lanarekin 
poz-pozik dagoen arren, aur­
ten lan horretan ibiliko den 
azken urtea dela erabaki du 
algortarrak. Hori bai, lanaren 
lekukoa beste bati pasatu bai­
no lehen, aurtengo jaietarako 
ere gogor lan egin du Algorta­
ko gazteak, adin guztietako 
herritarrentzako egitaraua 
prestatzeko helburuarekin. 
• Jaiak prestatzen ibiltzen 
zaren azken urtea da ... 
Bai, bost urte daroat lan hori 
egiten, eta dagoeneko leku­
koa beste bati emateko ordua 
heldu dela iruditu zait. 
• Eta zein da urteotako ba­
lantzea? 
Jaiak lanean igaro ditut azken 
bost urteotan, batzordean eta 
bertoko taberna batean. Be­
raz, ondo pasatzeko denbora 
asko ere ez dut izan. Hori bai, 
jaiak amaitzen direnean, dena 
ondo atera dela eta jendeak 
ondo pasatu duela ikustea go­
zamen handia da niretzat. 

" «Gogor lan egin dut. Dena ondo ateratzen 
dela ikustea gozamen handia izan da niretzat» 

• Aurten zer edo zer bere­
zia prestatu duzue? 
Bai, berritasunak izan dira, 
batez ere eguneko ekitaldiei 

garrantzi handiago eman nahi 
izan diegulako, azken urteo­
tako joera jarraituz, herrita­
rrekjaietan zuzenean parte 
har dezaten. 
• Zein da jendeari gehien 
gustatzen zaion ekitaldia? 

Koadrilen jaitsieran jende as­
ko biltzen da urtero, eta kon­
tzertuek ere jende asko era­
kartzen dute , gazteak batez 
ere. Bigantxek ere arrakasta 
handia daukate , eta plaza 
egunero bete-beteta dago. 

